Коми Республикаса Юралысь кырымаліс 2020 воӧдз кадколаст вылӧ Коми Республикаӧс социальнӧй да экономика боксянь сӧвмӧдан стратегиялысь выль редакция

Выль Стратегия вылын уджыс муніс воӧн джынйӧн. Сійӧс дасьтігӧн вӧдитчисны республика сӧвмӧдӧмын шӧр могъяс збыльмӧдӧм вылӧ выль методологияӧн. Найӧс лӧсьӧдісны «Коми Республикаса олӧмӧ пӧртысь власьт органъясын ӧтнога стратегия нуӧдӧм пыртӧм» бала олӧмӧ пӧртӧм бӧрын. Стратегияын петкӧдчӧны Россия Федерацияса Президентлӧн ода-кора тӧлысся Индӧдъяслӧн, федеральнӧй тшупӧд вылын удж планируйтан документъяслӧн положениеяс, кутшӧмъясӧс вынсьӧдӧма 2020 воӧдз кадколаст вылӧ Рытыв-Войвыв федеральнӧй кытш социальнӧй да экономика боксянь сӧвмӧдан стратегияӧн.

Выль Стратегияын медся тӧдчанаӧн лоӧны промышленнӧй, инвестиция да инновация политикаын, вӧр-ваӧн вӧдитчӧмын, экономикалысь энергоэффективносьт кыпӧдӧмын, ичӧт да шӧр бизнес сӧвмӧдӧмын, вузасьӧмын, туризмын выль могъяс сувтӧдӧм, республикаын збыль конкуренция лӧсьӧдӧм, ӧнія социальнӧй политикалысь окталунсӧ кыпӧдӧм, социальнӧй юкӧнса отрасльяс выльмӧдӧм, мутасъяс ӧткодя сӧвмӧдӧм.

Документкӧд сетсьӧ республикаӧс социальнӧй да экономика боксянь сӧвмӧдан дыр кадся прогноз кык вариантӧн, кытчӧ индӧмаӧсь тӧдчана лыдпаса петкӧдласъяс да торъя мога индикаторъяс лыддьӧг, мый серти быд во кутасны донъявны, мыйын бурлуныс Стратегия збыльмӧдан шӧр могъяслӧн да могъяслӧн.

«Выльмӧдӧм Стратегияын медводдзаысь индӧма республикалысь миссиясӧ, кыдзи дінмулысь, кӧні 2020 воын лоӧ зумыд экономика, сӧвмӧм инфраструктура, йӧз олӧмын бур условиеяс, коді кыскӧ ас дорас инвесторъясӧс, выль олысьясӧс да туристъясӧс. Стратегиялӧн шӧр мӧвпыс кольӧ вежтӧг: Коми Республикалӧн озыр ресурсъяс отсӧгӧн колӧ бурмӧдны сэні олысьяслысь олӧмсӧ, экономикасӧ колӧ веськӧдны социальнӧй удж вылӧ да кыпӧдны Коми Республикаын олысьяслысь оланногсӧ. Сідзкӧ, Коми Республикаӧс социальнӧй да экономика боксянь сӧвмӧдӧмлӧн медшӧр могыс – бурмӧдны республикаса олысьяслысь олӧмсӧ да лӧсьӧдны Коми Республикаын бура сӧвмысь предпринимательство», - пасйис Коми Республикаса Юралысь Вячеслав Гайзер.    
